
 

ADAMI მედია პრიზის დაჯილდოვების ცერემონია 2020 წარმოაჩენს 

კულტურულ მრავალფეროვნებას აღმოსავლეთ ევროპაში 

ADAMI მედია პრიზი კულტურული მრავალფეროვნებისთვის აღმოსავლეთ ევროპაში 
2020 წლის დაჯილდოვების ცერემონიალს წარმოგიდგენთ! COVID-19-ის შეზღუდვების 
მიუხედავად წლევანდელი ADAMI-ის დაჯილდოვება ამაღელვებელი და გასართობი იქნება. 
ცერემონია ერთდროულად გავა საქართველოს, მოლდოვისა და უკრაინის ტელეარხებზე, 
ADAMI-ის პარტნიორების: საქართველოს საზოგადოებრივი მაუწყებლის, „ტელერადიო-
მოლდოვას“ და „ესპრესო ტვ-ს“ ეთერში. 

ღონისძიებას საქართველოს საზოგადოებრივი მაუწყებლის ეთერში 17 დეკემბერს, 
თბილისის დროით 19:10 საათზე იხილავთ. ღონისძიება ასევე ტრანსლირებული იქნება 
პირდაპირი ეთერით ADAMI-ს ვებგვერდზე hQps://www.adamimediaprize.eu და ADAMI-ს 
იუთუბის არხზე. 

ჩვენი პარტნიორი ტელევიზიების წამყვანები, ელენე კალანდაძე (GPB), დოინა სტიმპოვსკი 
(„ტელერადიო-მოლდოვა“) და ტატიანა ლიტვინოვა („ესპრესო ტვ“) გამოაცხადებენ 
ნომინანტებსა და გამარჯვებულებს შემდეგ კატეგორიებში: სატელევიზიო ინფორმაცია / 
დოკუმენტური ფილმები, სატელევიზიო ახალი ამბები / მოკლემეტრაჟიანი არამხატვრული 
ფორმატი, სატელევიზიო გასართობი (მხატვრული) ფორმატი, ვებ-ვიდეოები და 
ახალგაზრდა ADAMI. 

დაჯილდოების ცერემონიალის საპატიო სტუმარია ევროკავშირის ელჩი საქართველოში, 
კარლ ჰარცელი. ქართველ ამომავალ ვარსკვლავ, „გერმანიის ხმის“ გამარჯვებულ ნათია 
თოდუასთან ერთად ელჩი ჰარცელი ასევე შეასრულებს საღამოს სპეციალურ მუსიკალურ 
ნომერს. 

წლევანდელი დაჯილდოვების ცერემონია ევროსაბჭოს გენერალური მდივნის, მარია 
პეიჩინოვიჩ-ბურიჩის პატრონაჟის ქვეშ იმართება. 

ADAMI მედია პრიზი ყველაზე მნიშვნელოვანი ჯილდოა სატელევიზიო ჟურნალისტების, 
კინორეჟისორებისა და ონლაინ მედია პროდიუსერებისთვის ევროკავშირის აღმოსავლეთის 
პარტნიორობის ქვეყნებიდან. ADAMI-ის წლევანდელ კონკურსში 300-ზე მეტი განაცხადი 
მონაწილეობდა, რაც მიუთითებს თუ რამდენად მნიშვნელოვანია კულტურული 
მრავალფეროვნების საკითხები გლობალური პანდემიის გამოწვევების პირობებშიც კი. 

https://www.adamimediaprize.eu


საერთაშორისო მედიასპეციალისტებისგან შემდგარი ჟიური ნომინანტების, სტიპენდიისა 
და განსაკუთრებული აღნიშვნის გამარჯვებულების შესარჩევად ჯერ ლიუბლიანაში, შემდეგ  
კი ონლაინ რეჟიმში შეიკრიბა.  

ADAMI მედია პრიზი 
კულტურული მრავალფეროვნებისთვის 
აღმოსავლეთ ევროპაში 
ADAMI Medienpreis gGmbH 
Mediencampus Villa Ida 
Menckestraße 27 
D-04155 Leipzig 

დამატებითი ინფორმაციისთვის გთხოვთ მიმართეთ:  
ფილომენა გრასსლ  
philo.grassl@adamimediaprize.eu 
+43 699 19026402 (whatsapp) 
www.adamimediaprize.eu 
www.adamimediaprize.eu 
hQps://www.facebook.com/adamimediaprize 

ADAMI Media Prize YouTube Channel 

http://www.adamimediaprize.eu
https://www.facebook.com/adamimediaprize
https://www.youtube.com/channel/UCd9GI4e-XM5PKaN4v4CuTZA

